
條目： 

《惟日雜難經》 

內容： 

《惟日雜難經》（17） 支謙譯 

1、阿惟越致菩薩，菩夷菩薩 （飛行），作佛菩薩（度士）（一七．605 上） 

菩薩行三十四意（一七．605 上） 九十一劫（一七．605 中） 「布施、持戒、

出家、智慧、精進、忍辱、至誠、勇念善顧望，是持是十事得佛智慧」──十波

羅蜜（一七．605 下） 九十八結（一七．606 上） 學六十種書。（一七．607

中） 

2、「菩薩與妻子共居，年二十五，一日生三十日，一月年三十日，百日年五十一歲。

（一七．606 下） 

曇摩阿偈與薩波輪（薩惒樓）事。 維摩羅達達女子與文殊師利、舍利共論事。

（出「佛說離垢施女經」──寶積） 惒須蜜菩薩事。 

3、文殊師利為南方菩薩（一七．609 中） 

4、「人有居家得阿羅漢。」（一七．605 上） 

出處： 

1、阿惟越致菩薩，菩夷菩薩 （飛行），作佛菩薩（度士）（一七．605 上） 

※參見《惟日雜難經》卷 1  (CBETA, T17, no. 760, p. 605, a6-9)： 

「初受道遮利菩薩，遮利者為受行轉上至阿惟越致，阿惟越致者為不復轉心；次為菩

夷菩薩，一為飛行菩薩；次為作佛菩薩，一名度士，亦為道人。」 

菩薩行三十四意（一七．605 上） 

※參見《惟日雜難經》卷 1  (CBETA, T17, no. 760, p. 605, a14-15)： 

「菩薩行三十四意，謂四諦十六意、十八行不共，合為三十四意。」 

九十一劫（一七．605 中） 

※參見《惟日雜難經》卷 1  (CBETA, T17, no. 760, p. 605, b9-20)： 

「釋迦文佛所已九十一劫者，用精進故得九十劫。譬喻如人明日當發行千里，今日先



行九百里，計其道里同等。當百劫人從九十一劫數，阿惟越致菩薩作相乃成，百劫因

具不過百劫，未得阿惟越致菩薩行相不成。 

人起一道意，其德勝十萬劫惡。何等為道意？念在四諦，是為道意。惡譬如冥，道意

譬如明，如日出，天下冥消滅。諸菩薩聞是語皆歡喜大，言南無佛，起一善意得百劫

福。 

菩薩持身餧飢虎，不百劫，九十一劫便作佛者，用不覺痛苦滅九劫。」 

「布施、持戒、出家、智慧、精進、忍辱、至誠、勇念善顧望，是持是十事得佛

智慧」──十波羅蜜（一七．605 下） 

※參見《惟日雜難經》卷 1 (CBETA, T17, no. 760, p. 605, c14-16)： 

「菩薩所以布施、持戒、出家、智慧、精進、忍辱、至誠、勇、念善、顧望，持是十

事得佛智慧。」 

九十八結（一七．606 上） 

※參見《惟日雜難經》卷 1 (CBETA, T17, no. 760, p. 606, a25-28)： 

「菩薩已受莂，九十八結悉有但薄耳。何以故？悉在菩薩行中，四等心憂念十方五

道，欲令解脫，投餧餓虎、肉與鷹、自殞活人，當滿功成相，結未悉除，得佛乃

斷。」 

學六十種書。（一七．607 中） 

※參見《惟日雜難經》卷 1 (CBETA, T17, no. 760, p. 607, b28-c5)： 

「菩薩為太子時，行學書到師舍，師問言：「欲學何等？」太子言：「我欲學六十種

書。」師問言：「六十種書皆何等？」太子便為師次第說。師言：「我但知一種書，不

能悉知餘書。」太子言：「如師所知教我。」已受師教，便言：「是少兩字。」師更從

受兩字。師言：「太子所知乃爾，何為從我學？」太子言：「雖爾，當有師法。」 

2、「菩薩與妻子共居，年二十五，一日生三十日，一月年三十日，百日年五十一歲。

（一七．606 下） 

※參見《惟日雜難經》卷 1 (CBETA, T17, no. 760, p. 606, c10-12)： 

「人間亦爾，菩薩與妻子共居，年二十五，一日生三十，一月年三十日，百日年五十

一歲。菩薩但禁惡，不禁家。」 

曇摩阿偈與薩波輪（薩惒樓）事。 

※參見《惟日雜難經》卷 1  (CBETA, T17, no. 760, p. 608, b10-11)： 

「曇摩為法，阿曷為當來，薩為常，波輪為淚出，阿蕪陀為命不可數。」 



維摩羅達達女子與文殊師利、舍利共論事。（出「佛說離垢施女經」──寶積） 

※參見《惟日雜難經》卷 1  (CBETA, T17, no. 760, p. 608, c9-24)： 

便維摩羅達達女子告文殊尸利菩薩：「若文殊尸利第一深隨行為菩薩已莂，是為從因緣

深深絕，無有人隨因緣行。如是因緣亦不來亦不去，亦不眼中可觀、亦不可意觀，亦

不可識、亦不可行。因緣若深深絕，當為無所有、無所屬。」文殊斯利菩薩便報：「本

要為深是為深。」維摩羅達達復報言：「以無有本為無有要，如是為，文殊斯利！為

黠？不黠？」文殊斯利復報言：「是事云那？當說何等？」維摩羅達達復報言：「有說

已過去。」文殊斯利復報言：「如來覺行不可生死見。」文殊斯利便止不復語。 

女菩薩維摩羅達達——一名為出垢——問舍利曰：「為悲哀我故。」舍利曰：「黠、第

一黠、卿所黠為有。若有者，當為空、為妄。為妄，諸若無有，已無有不生；已不生

為不共會，若有是。」舍利曰：「無有黠。」 

惒須蜜菩薩事。 

※參見《惟日雜難經》卷 1  (CBETA, T17, no. 760, p. 608, c24-p. 609, a20)： 

有菩薩字惒須蜜難一阿羅漢經，阿羅漢不而解，便一心生意上問彌勒。已問，便報惒

須蜜言：「卿所問事次第為解之。」惒須蜜覺知便詰阿羅漢：「卿適一心上問彌勒

耶？」阿羅漢：「實然。一心上問有三因緣：一者、意意相知，二者、化身問，三者、

先世所行，聞即便解。」 

惒須蜜菩薩事師三諷經四阿含，當持花散師上，語師言：「我已諷《四阿含經》。」師

忘不能復識。惒須蜜復自思惟：「我欲合會是四阿含中要語作一卷經，可於四輩弟子說

之。」諸道人聞經皆歡喜，大來聽問不而得坐禪。諸道人言：「我所聽經者，但用坐行

故令我悉以行道，不應復聞經，但當舍去。」惒須蜜知其心所念，因以手著火中不

燒，言：「是不精進耶？」便於大石上坐。有行道當於軟坐，惒須蜜言：「我取石跳一

石，未墮地便得阿羅漢。」已跳石便不肯起，天因於上牽其石不得令墮，言：「卿求菩

薩道，我曹悉當從卿得脫，却後二十劫卿當得佛道，莫壞善意。」中有未得道沙門

言：「是惡人不當令在國中。」轉書相告。惒須蜜遣人求書，書反言：「此好人而教化

開人，意不欲自貢高，但畏惡人墮罪，復欲過度十方人，道意如恒邊沙。譬喻佛國如

來無有著正覺，我所說當為一切十方菩薩亦不中意，為妄到得，無有過諦，佛得亦

所。」 

3、文殊師利為南方菩薩（一七．609 中） 

※參見《惟日雜難經》卷 1  (CBETA, T17, no. 760, p. 609, b1-3)： 

「南方有諸菩薩，城周匝萬六千里，中有最尊菩薩字文殊斯利，教授諸已得佛不可勝

數，其德十倍曇摩阿偈菩薩，城皆七寶。」 

4、「人有居家得阿羅漢。」（一七．605 上） 



※參見《惟日雜難經》卷 1 (CBETA, T17, no. 760, p. 605, a25-26)： 

「人有居家得阿羅漢、阿那含、斯陀含、須陀洹者、亦有得阿惟越致菩薩者。」 

條目： 

《四不可得經》 

內容： 

《佛說四不可得經》（17） 竺法護譯 

1、以弟兄四人各求免死為緣，說老、病、死：必至而不可免。 

2、示佛法大要，歸於大乘。 

出處： 

1、以弟兄四人各求免死為緣，說老、病、死：必至而不可免。 

※參見《佛說四不可得經》卷 1 (CBETA, T17, no. 770, p. 706, b9-24)： 

「佛道眼覩見兄弟同產四人，遠家棄業山處閑居，得五神通皆號仙人。宿對來至自知

壽盡，悉欲避終。各各思議：「吾等神足飛騰自恣，在所至到無所罣礙。今反當為非常

所得便，危失身命。當造方便免斯患難，不可就之也。」於是一人則踊在空中而自藏

形：「無常之對安知吾處？」一人則入市中人閙之處，廣大無量在中避命：「無常之對

趣得一人，何必求吾？」一人則退入于大海三百三十六萬里，下不至底、上不至表，

處於其中：「無常之對何所求耶？」一人則計竊至大山無人之處，擗山兩解入中還合：

「非常之對安知吾處？」於時四人各各避命，竟不得脫。藏在空中者，便自墮地猶果

熟落。其在山中，于彼喪亡。在大海中，則時夭命，魚鼈所食。入市中者，在于眾人

而自終沒。」 

※參見《佛說四不可得經》卷 1  (CBETA, T17, no. 770, p. 707, a15-b1)： 

佛言：「有心意識，不解深妙空無之慧，心計吾我，五陰所縛、六衰所惑，欲不老病，

規拔此惡分離之患，志于常存，終不可得。唯成法身，陰衰悉蠲，無內無外進退自

在，乃能免此四難之患。如春種穀，令秋不熟，終不可得。殖老病死別乖之本，欲離

不終，不如志也。猶樹生果，欲使不落，終不可得也。猶人飲酒，欲使不醉，孰有獲

願？種諸根本，欲令不終，不可得也。如人服毒，欲令不死，誰有獲願？種離根本，

欲令不別，終不可得也。猶人入溷，欲令不臭，誰有獲願？植老病死，欲免斯患，未

有如願。人不識此四苦，放心恣意沒沈五道，猶如車輪不得離地，悲哀呼嗟轉相戀慕

無有竟已。猶如狂逸裸形而遊，恍惚妄語謂為真諦。痛哉！誰了此義？唯有解道乃知

之耳。」 

2、示佛法大要，歸於大乘。 



※參見《佛說四不可得經》卷 1  (CBETA, T17, no. 770, p. 707, b11-c10)： 

佛言：「發菩薩意，普令眾生常念遵六度無極之行。初中竟善者，謂發意菩薩也。初亦

善者，視一切人如父如母如身，常等無異。中亦善者，不畏勤苦，在于生死無央數

劫，不以為勞。竟亦善者，分別空慧不見吾我。 

「又初亦善者，本發大意願濟一切，不為己計。中亦善者，行四等心慈悲喜護。竟亦

善者，弘無極慈，欲導群黎遭諸惱患。初亦善者，觀身四大本無化合，緣于無緣。中

亦善者，無我、無人、無壽、無命，有斯四事則受身矣。無緣無攀，何從得因？猶如

立屋，有材有土有水有草，四事別離各散異處，人合作舍因得屋名。計身四事亦復如

是，各在一面，心著所有我、人、壽、命，四大合成因號為人。竟亦善者，了知無身

不倚三界，一切悉空。初亦善者，布施、持戒、忍辱、精進、一心、智慧之道。中亦

善者，曉知六通之法，入柔順法忍。竟亦善者，知身自然、諸法自然、人物自然，一

切如化如幻計皆本無。初亦善者，謂發無上正真之道。中亦善者，解音響慧，得無所

從生不起法忍。竟亦善者，逮一生補處，勇猛之狀遊一切生，覩無所起救濟一切，如

日普照無所不遍。是為菩薩初亦善者、中亦善者、竟亦善者。」佛言：「行菩薩道多所

度脫，猶眾星中月而獨光、光如日初出一時悉遍、猶如炬火在所如照、療諸病如良

醫、度群黎如船師、安三界猶國主、降異道如師子，道心普如虛空、心等如地、洗垢

如水、燒諸罪如火、遊無礙如風。是為初中竟善菩薩之事，乃為究暢。」 

條目： 

《見正經》 

內容： 

《見正經》 竺曇無蘭譯 

生死以無明闇蔽，識性無常，不能明見過去。惟得道眼乃能知之。譬喻分明。──共 

出處： 

※《佛說見正經》卷 1  (CBETA, T17, no. 796, p. 741, c13-p. 742, a16)： 

佛告諸弟子：「莫順汝愚癡閉結之意，而不信清淨正真之道，自墮地獄，為身受痛。我

故引譬以解了。汝等常當勤力奉行經戒，以著心中。」 

佛告諸弟子：「人生是世稟受身形，肉眼所見現在之事，父母親屬，察察了了，然不能

復見知前世所從來處。於是當老死，往生後世更受身形，則亦不能復識知今世之事

也。所以者何？一生一死，識神轉易，十二因緣，癡為其主，懵懵冥闇，轉不識故。 

「諸弟子！譬如煮練白絲，染作異色青黃赤黑，變本易故，不可復轉還也。生死轉

易，如絲受色，識無常體隨行染著，未有淨眼，不識其故心意為法所念即成。人在一

世，心念萬端，善惡報受，受新故滅，生死之法，癡闇之常然也。其欲知見生死往



來，當廣學行身意之事，深入清淨，思惟本末，爾乃開寤，如臥寤也。」 

佛告諸弟子：「識神為癡冥法，生作善惡行，死轉往受，隨善惡行而有形兆，如火得薪

而見薪索則滅。意識不作善惡行，則亦滅無所見。未得道者，沈淪生死，轉不識故。

譬如穢鏡，垢濁蔽污，舉以向面，了無所見。意識濁蔽，生死轉徙，慘懼蔽盈，牽著

殃福，不復識故，如𨶳穢鏡。 

「復譬如深濁之水，雖有魚虫，了不得見。生死錯亂，憂思蔽塞，轉生忘故，亦如濁

水。譬如冥夜閉眼而行，都無所見。生死闇昧，流隨殃福，或喜或惱，綴制所受，不

復識故，如夜閉眼。」 

佛告諸弟子：「今我為佛，慧眼清淨，一切生死，往來三界，佛悉知見。譬如水精、琉

璃、寶珠，綵絲貫之，青黃皆見；佛視生死，如觀貫珠。譬如淨水，清澄見底，其中

魚虫，皆悉裸見；佛視生死，如清水魚。 

「譬如大橋，一切行人，往來無絕；佛視生死，往來五道，如觀橋人。譬如高山遠望

具見；佛意高遠，具知生死，無不分別。」 

條目： 

《菩薩行五十緣身經》 

內容： 

《菩薩行五十緣身經》 竺法護譯 

明佛常身功德之因緣，多說及塔 

若那尸利 文殊師利 

出處： 

※參見《菩薩行五十緣身經》卷 1  (CBETA, T17, no. 812, p. 773, a19-23) 

十方諸菩薩見佛端正無比，身有三十二相、八十種好。座中有一菩薩，名若那尸利，

語文殊師利菩薩言：「仁者！知深經，能自知佛何因緣莊嚴其身，得功德如是乎？」十

方諸菩薩聞是言，莫不歡喜。 


